
Претпријатието со почетокот на своето функционирање се среќава со повеќе проблеми од чиешто 
квалитативно решавање ќе зависат резултатите на неговата економија. 

Пред се, се мисли на проблемите кој се поврзани со оценување на економската оправданост на 
основање на претпријатието, неговата локација и големина на претпријатитето. 

Управувањето со економијата на претпријатитето треба да води сметка за сите овие аспекти на 
функционирање на претпријатието и преку нивно истражување и проучување, се обидува на 
новото претпријатие да му создаде поволни услови за сигурен раст и развој. 

1. ОСНОВНИ УСЛОВИ ЗА ОСНОВАЊЕ НА ПРЕПТИРЈАТИЕ 

Основањето претпријатие претставува значаен, сложен и комплексен процес. Затоа пред да се 
основа претпријатие треба да се испитаат сите релевантни фактори што ќе влијаат врз неговата 
работа, дејност и развиток, односно во оваа фаза треба да се испита дали постојат опшествено – 
економски услови за негово основање. 

Помеѓу бројните услови во врска со основањето на ново претпријатие кои треба да се истражуваат 
и за кои претприемачот нужно мора да има јасна претстава, особено се истакнуваат: 

потребите на пазарот; 

можностите за обезбедување на потребните материјани ресурси; 

можностите за обезбедување на потребната работна сила; 

можностите за обезбедување на погонска енергија и вода; 

изборот на технолошкиот процес 

Потребите на пазарот за секој претприемач се прв услови трајна отиентација во неговата 
претприемничка активност. Вистинскиот претприемач на пазарот не го избира производството на 
идното претпријатие според својот вкус, туку според потребите на пазарот и можностите за 
продажба. За успешно функционирање на едно ново претпријатие од особена важност е 
способноста на претприемачот да ги антиципира потребите на пазарот и да го ориентира 
претпријатието кон производството на модифициран или нов производ, затоа што најголеми 
продори на пазарот, а со тоа и најдобри резултати, постиггнуваат претприемачите и 
претпријатијата – иноватори. 

